
Shivarchakaproktam Mrillingamahimopadesham

శివార్చకప్రోక్తం   మృల్లిఙ్గమహిమోపదేశమ్ 

(శివరహస్యాన్తర్గతే  ఉగ్రాఖ్యే )
శివార్చకః (ఆహ) -

రాజన్ తద్దోషశాన్త్యర్థం   కురుమృల్లిఙ్గపూజనమ్   ।
సదా కరోతు యత్నేన భవత్యా మృల్లిఙ్గపూజనమ్   ॥౬౯౬॥
క్షణం మృన్మయలిఙ్గానాం  యది కుర్యాత్స పూజనమ్ ।
తదా స సర్వరోగేభ్యో ముచ్యతే నాత్ర సంశయః ॥౬౯౭॥
కిమౌషధైర్జపైర్హోమైః      కిం దానైః  కిం గ్రహార్చనైః   ।
కిమన్యైరప్యుపాయైశ్చ   వినామృత్యుఞ్జయార్చనమ్  ॥౬౯౮॥
సద్యః సిధ్యన్త్యభీష్టానాం  (ని) కృతే మృత్యుఞ్జయార్చనే  ।
మృత్యుఞ్జయార్చనాఽసాధ్యం  న కిఞ్చిదపి భూపతే ॥౬౯౯॥
మృత్యుం తరన్తి తే మర్త్యా యే మృత్యుఞ్జయపూజకాః  ।
మర్త్యా మృత్యువశం యాన్తి త్యక్తమృత్యుఞ్జయార్చనాః   ॥ ౭౦౦॥
మృత్యుఞ్జయమనభ్య  యో మృత్యుం తర్తుమిచ్ఛతి ।
స మూర్ఖ ఇతి విజ్ఞేయః  సత్యం సత్యం న సంశయః ॥ ౭౦౧॥
దీర్ఘాయుషో  భవిష్యన్తి కృతమృత్యుఞ్జయార్చనాః  ।
అల్పాయుషో భవిష్యన్తి త్యక్తమృత్యుఞ్జయార్చనాః   ॥ ౭౦౨॥
మృత్యుఞ్జయార్చనం  కార్యం మృల్లిఙ్గే  సర్వకామదే ।
తత్ర సమ్పూజితః శమ్భుః ప్రసీదతి  న సంశయః ॥ ౭౦౩॥
రాజన్నాయుష(ష్య)మారోగ్యమైశ్వర్యమతులం  బలమ్ ।
జ్ఞాన  నిర్వాణమప్యన్తే ప్రాప్యం  మృల్లిఙ్గపూజయా   ॥ ౭౦౪॥
మృల్లిఙ్గపూజనం   కృత్వా విధివద్భక్తిపూర్వకమ్ ।
భుక్త్వా భోగాన్యథాకామం శివం యాన్తి చ భూపతే ॥ ౭౦౫॥
మృల్లిఙ్గార్చనమాత్రేణ    సోమః సోమార్ధశేఖరః  ।

శివార్చకప్రోక్తం   మృల్లిఙ్గమహిమోపదేశమ్ 

సన్తుష్టః  సకలాభీష్టాన్దాస్యత్యేవ   ధ్రువం  ధ్రువమ్  ॥ ౭౦౬॥
॥ ఇతి శివరహస్యాన్తర్గతే  రాజాప్రతి  శివార్చకప్రోక్తం   మృల్లిఙ్గమహిమోపదేశం   సమ్పూర్ణమ్
॥
-॥ శ్రీశివరహస్యమ్  ।ఉగ్రాఖ్యః  సప్తమాంశః ।అధ్యాయః౨౭మధ్యార్జునమహిమానువర్ణనమ్ 
।౬౯౬-౭౦౬॥
- .. shrIshivarahasyam . ugrAkhyaH saptamAMshaH . adhyAyaH 27madhyArjunamahimAnuvarNanam

. 696-706..

Notes:

A Śivārcaka శివార్చక delivers Upadeśa ఉపదేశ (to Rājā రాజా) about the merits

of worshiping Mṛtyuñjaya Śiva మృత్యుఞ్జయ  శివ, especially through the form of

Mṛnmayaliṅga/Mṛlliṅgaమృన్మయలిఙ్గ /మృల్లిఙ్గ  .

